
ХУЛОСАИ
ииҳоии Шурой диссертатсионии 6D.KOA-001 назди 

Донишгоҳи миллии Тоҷикистон аз рӯйи диссертатсия 
барои дарёфти дараҷаи илмии номзади илм

Парвандаи аттестатсионии №
Қарори Шурой диссертатсионй аз 12.05.2023, № 33

Дар бораи сазовор донистани Шарафуддин Шарафёр, шаҳрванди 
Афғонистон ба дараҷаи илмии номзади илмҳои сиёсй.

Диссертатсияи Шарафуддин Шарафёр дар мавзуи «Хусусиятҳои 
моҷароҳои сиёсй дар Афғонистон ва дахолати давлатҳои хориҷӣ ба 
онҳо» аз рӯйи ихтисоси 23.00.06 - Низоъшиносй ба ҳимояи такрорй дар 
ҷаласаи Шурой диссертатсионии 6D.KOA-001 назди Донишгоҳи миллии 
Тоҷикистон 27-уми январи соли 2023 (Протоколи №23) қабул гардидааст 
(734025, шаҳри Душанбе, хиёбони Рӯдакӣ, 17; фармоиши Комиссияи 
олии аттестатсионии назди Президента Ҷумҳурии Тоҷикистон аз 1-уми 
ноябри соли 2021, таҳти №311/01 шд).

Шарафуддин Шарафёр, соли таваллудаш 1977, шаҳрванди Ҷумҳурии 
исломии Афғонистон мебошад. Ӯ соли 2013 Донишгоҳи Лондон Совт 
Бонки Англияро бо ихтисоси «ҳуқуқи гурезаҳо» хатм намудааст. Солҳои 
2016-2019 аспиранта кафедраи сиёсатшиносии Донишгоҳи миллии 
Тоҷикистон ба шумор мерафт. Солҳои охир дар Донишгоҳи Найистон 
дар Кобул фаъолият менамуд.

Диссертатсия дар кафедраи сиёсатшиносии Донишгоҳи миллии 
Тоҷикистон омода гардидааст.

Роҳбари илмй:
Зокиров Гулмаҳмад Нозимович - доктори илмҳои сиёсй, профессори 

кафедраи сиёсатшиносии Донишгоҳи миллии Тоҷикистон
Муқарризони расмӣ:
Искандаров Қосимшо - доктори илмҳои таърих, профессор, 

саркотиби илмии Академияи миллии илмҳои Тоҷикистон;
Ҳакимов Раҷаб Муродович - номзади илмҳои сиёсй, дотсенти 

кафедраи сиёсатшиносии Донишгоҳи давлатии омӯзгории Тоҷикистон 
ба номи С.Айнӣ

Муассисаи пешбар - Академияи идоракунии давлатии назди 
Президента Ҷумҳурии Тоҷикистон (ш. Душанбе) дар тақризи мусбати 
худ, ки аз ҷониби мудири кафедраи сиёсатшиносӣ ва робита бо ҷомеа, 
номзади илмҳои таърих, дотсент Файзов Н.Н, котиби ҷаласа, муаллими 
калони кафедра Имомназарова М.И. ва омодасози лоиҳаи тақриз, 
номзади илмҳои сиёсй, дотсент Тураева З.Ю. имзо гардидааст, қайд 
менамояд, ки диссертатсияи Шарафуддин Шарафёр дар мавзуи 
«Хусусиятҳои моҷароҳои сиёсй дар Афғонистон ва дахолати давлатҳои 
хориҷӣ ба онҳо» аз рӯйи навгонии илмй, мубрамият, аҳамияти назариявй 
ва амалӣ доштанаш сазовори баҳои мусбат буда, ба талаботи 

пешбининамудаи бандҳои 10 ва И Тартиби до дани дараҷаи илмй, ки бо 
қарори Ҳукумати Ҷумҳурии Тоҷикистон аз 26 ноябри соли 2016, № 505 
тасдиқ шудааст, ҷавобгӯ аст ва муаллифи он сазовори дарёфти дараҷаи 
илмии номзади илмҳои сиёсй аз рӯйи ихтисоси 23.00.06 - Низоъшиносй 
мебошад.

Шарафуддин Шарафёр оид ба мавзуи диссертатсия 3 мақола дар 
маҷаллаҳои илмии тақризшавандаи Комиссияи олии аттестатсионии 
назди Президента Ҷумҳурии Тоҷикистон чоп намудааст. Натиҷаҳои 
асосии диссертатсия ва хулосаҳои таҳқиқот дар мақолаҳои илмии 
муаллиф инъикос ёфтаанд.

Мақолаҳои илмие, ки дар маҷаллаҳои тақризшавандаи 
тавсиянамудаи Комиссияи олии аттестатсионии назди Президенти 
Ҷумҳурии Тоҷикистон чоп шудаанд:

[1-М] Шарафёр Ш. Нақши ИМА дар моҷарои сиёсии Ҷумҳурии 
Исломии Афғонистон [Мата] / Ш. Шарафёр // Вестник Таджикского 
национального университета. 2017. №2/9 - С. 301- 304. ISSN 2074-1847

[2-М] Шарафёр Ш. Хусусиятҳои асосии вусъати моҷарои сиёсии 
Афғонистон ва пайомадҳои он [Текст] / Ш. Шарафёр // Вестник 
Таджикского национального университета. 2017. Ч. II. №2/5 - С. 279 - 
285. ISSN 2074-1847

[3-М] Шарафёр Ш. Вазъи таълими духтарон дар Афғонистон аз соли 
2001, баъд аз вуруди неруҳои байналмилалй. [Матн] / Ш. Шарафёр // 
Тоҷикистон ва ҷаҳони имрӯз. 2017. №4/59. - С. 151-158. ISSN 2075 - 9584

Ба автореферати диссертатсия тақризҳои муҳаққиқони зерин ворид 
шудаанд:

Наимов И.Н.- номзади илмҳои сиёсй, муаллими калони кафедраи 
муносибатҳои байналмилалй ва дипломатияи Донишгоҳи славянин 
Россия ва Тоҷикистон. Тақриз мусбат аст ва ду эрод дорад:

- назарияи ташаккул ва инкишофи моҷароҳои сиёсиро вобаста ба 
воқеияти сиёсй боз ҳам комилтар баён намуда, хусусиятҳои маконию 
замонии онро тавсиф намудан лозим мебояд;

- махсусияти ташаккул ва инкишофи моҷароҳои сиёсй дар 
Афғонистон ва дахолати давлатҳои хориҷӣ ба онҳоро ба таври мушаххас 
нишон додан лозим аст. Махсусан, ҷойгоҳи неруҳои сиёсии пешбари 
Афғонистонро бояд муқаррар намуд.

Иброҳимзода З.И. - номзади илмҳои фалсафа, директори Осорхонаи 
миллии Тоҷикистон. Тақриз мусбат аст ва ду эрод дорад:

- ҳангоми таҳияи кори диссертатсионй тартиби навишти дастгоҳи 
илмию техники ба пуррагй риоя нагардидааст;

- муаллифро зарур буд, ки аз таҷрибаи ҳалли низоъ дар Тоҷикистон 
ва эҳтимолиятҳои истифодаи он дар шароити Афғонистон ибрози назар 
менамуд.

Асомадинов М.А. - номзади илмҳои сиёсй, муаллими калони 
кафедраи фалсафа ва сиёсатшиносии Донишгоҳи аграрии Тоҷикистон ба 
номи Ш.Шоҳтемур. Тақриз мусбат аст ва ду эрод дорад:

- дар кори диссертатсионӣ масъалаи миёнаравии давлатҳои дигар 
барои ҳалли моҷарои сиёсии Афғонистон матраҳ нагардидааст. Агар 
муаллиф ба масъалаи мазкур таваҷҷуҳи бештар медод, кори таҳқиқотӣ 
комилтар мегардид;

- муаллифи рисола тавсияҳо барои ҳалли моҷарои сиёсиро дар 
шароити Афғонистон пешниҳод намудааст. Аммо симои неруҳои 
пешбари раванди ҳалли моҷарои сиёсиро муқаррар накардааст.

Муқарризон ва муассисаи пешбар бо назардошти муқаррароти 
бандҳои 33-34 ва 36-38-и Тартиби додани дараҷаҳои илмй, ки бо қарори 
Ҳукумати Ҷумҳурии Тоҷикистон аз 26-уми ноябри соли 2016, №505 
тасдиқ шудааст, интихоб ва таъин гардидаанд. Интихоби муқарризон ва 
муассисаи пешбар бо он асоснок карда мешавад, ки онҳо дар мавзуи 
таҳқиқшуда, аз ҷумла дар бораи моҷароҳои сиёсӣ ва масъалаҳои дигари 
полемологияи муосир ва сулҳшиносӣ, шаклҳои гуногуни ба суботи сиёсй 
расидан, принсипҳои амалинамоии роҳу воситаҳои ҳалли низоъ ва ғайра 
корҳои илмӣ-таҳқиқотиро анҷом додаанд ва мутахассисони шинохтаи 
соҳаҳои илми худ маҳсуб меёбанд. Муассисаи пешбар - Академияи 
идоракунии давлатии назди Президента Ҷумҳурии Тоҷикистон дар 
самти омӯзиши масъалаҳои мубрами ҳаёти сиёсӣ, аз ҷумла моҷароҳои 
сиёсӣ саҳми босазо дорад ва ба масъалаҳои инкишофи ҷомеаи 
Афғонистон, таҳаввули идеалҳои рушди ҳаёти сиёсии ҷомеа ва ҳалли 
масъалаҳои сиёсию иҷтимоӣ таваҷҷуҳи хоса медиҳад.

Шурои диссертатсионӣ қайд менамояд, ки аз тарафи довталаби 
дараҷаи илмӣ дар асоси иҷро кардани таҳқиқоти илмӣ:

- аввалин маротиба таҳқиқоти ҳамаҷонибаи илмӣ вобаста ба таҳлил 
ва баррасии омилҳо, решаҳо ва таҳаввули моҷароҳо, оқибатҳои он барои 
мардуми Афғонистон ва кишварҳои минтақа анҷом дода шудааст;

- нақши омилҳои асосии моҷароҳои сиёсй дар Афғонистон мавриди 
таҳлили ҳамаҷониба қарор гирифтаанд;

- иллатҳо ва заминаҳои асосии дохилии моҷароҳои сиёсии 
Афғонистон, бар асари сӯистифодаи омилҳои эътиқодӣ ва мазҳабӣ, 
ҳамчунин сатҳи пасти саводнокӣ ва маърифати сиёсии мардуми 
Афғонистон ҳамаҷониба тахдил ва баррасӣ гардидааст;

- кӯшишҳо барои як бархӯрди нави мутолиавӣ ва таҳқиқотй ва 
арзёбии амиқи решаҳои моҷароҳо анҷом дода шудааст;

- роҳҳои пешгирӣ намудани моҷароҳои сиёсй, ки аз тарафи баъзе 
кишварҳои дахолатгар дар Афғонистон роҳандозӣ мешаванд, мавриди 
таҳлили ҷиддӣ қарор гирифтаанд;

- пешниҳодот ва тавсияҳои илмӣ дар робита ба пешгирӣ ва ҳаллу 
фасли моҷароҳо, бахусус моҷароҳои сиёсй дар Афғонистон ва таъсири 
онҳо ба кишварҳои ҳамсоя ва минтақа ироа гардидаанд.

Аҳамияти назариявии таҳқиқот бо он асоснок карда шудааст, ки ба 
назария ва амалия, хусусиятҳои умумибашарӣ ва минтақавии равандҳои 
сиёсй пайвастанд. Ҳангоми таҳқиқи ҳодисаи моҷароҳои сиёсй ва 
фаъолияти субъектҳои моҷарогар ба муносибати системавӣ аҳамияти 

махсус дода шудааст. Масъалаи моҷароҳои сиёсй хусусияти системавй 
дорад ва истифодаи васеи принсипҳои диалектикӣ, таърихӣ ва мантиқӣ, 
таҳлили муқоисавӣ, методи тарҳсозй ва навъҳои муосири технологияи 
сиёсиро талаб дорад. Ҳангоми таҳқиқот инчунин ба низоми донишҳои 
муосири синергетикй такя намуда, ҳолати ниҳодии моҷароҳои сиёсй дар 
асоси муносибати таркиботию функсионалй мавриди тахдил ва 
хулосагирӣ қарор гирифтааст. Зарурати истифодаи усулҳои таҷдиди 
ғояҳо ва назария, муқоисаи таълимотҳои сиёсй ва консепсияҳо муайян 
гардидаанд ва предмета таҳқиқот мушаххас гардидааст.

Натиҷаҳои бадастовардаи довталаби дараҷаи илмй дар воқеияти 
ҷамъиятӣ татбиқи васеи хешро пайдо менамоянд. Натиҷаҳо ва хулосаҳои 
таҳқиқоти диссертатсиониро метавон ҳангоми омӯзиши минбаъдаи 
масъала истифода намуд. Он дар раванди таҳлил ва хулосагириҳои 
пажӯҳиши масъалаҳои баҳамтаъсиррасонии вазъияти сиёсй ва 
фаъолияти неруҳои сиёсй дар шароити Афғонистон ба сифати манбаи 
зарурӣ истифода хоҳад гардид. Таҳлил ва натиҷагириҳои раванди сиёсии 
Афғонистон, бахусус, моҷароҳои сиёсӣ ва дахолати давлатҳои дигар ба 
онҳо имконият медиҳанд, ки роҳу воситаҳои ҳалли онҳо пайдо гарданд.

Хулосаҳои таҳқиқоти диссертатсиониро ҳангоми ҳалли масъалаҳои 
мушаххаси такмили вазъияти сиёсй ва фаъолияти неруҳои сиёсй ва 
ташаккули ҷомеаи босубот дар шароити Афғонистон ва кишварҳои 
ҷангзадаи дигар истифода намудан мумкин аст. Инчунин маводҳои 
таҳқиқотӣ ҳангоми таълими фанҳои илмҳои сиёсй, махсусан, 
полемология ва сулҳшиносӣ, таълими курси махсус ва дар фаъолияти 
марказҳои полемологй мавриди истифода қарор хоҳанд гирифт.

Баррасии эътимоднокии натиҷаҳои таҳқиқ нишон доданд, ки 
дақиқияти маълумот, кофӣ будани ҳаҷми маводи таҳқиқотӣ, коркарди 
натиҷаҳои таҳқиқот ва ҳаҷми интишорот заминаҳои гузаронидани 
таҳқиқи эътимодноки диссертатсионй мебошанд. Хулоса ва тавсияҳо дар 
асоси тахдили илмии натиҷаҳои таҳқиқоти назариявй ва таҷрибавӣ 
манзур карда шудаанд.

Саҳми шахсии довталаби дараҷаи илмй. Таҳия, коркард ва тахдили 
ҳамаҷонибаи мавзуи таҳқиқоти диссертатсионй маҳсули чандинсолаи 
фаъолияти илмии муаллиф мебошад. Ҳамаи давраи иҷроиши нақшаи 
кории илмӣ-таҳқиқотии пешбинишуда бо иштирок ва пешниҳоди 
бевоситаи муаллиф роҳандозӣ шудаанд. Саҳми шахсии муаллиф дар 
муайян намудани мақсад ва вазифаҳои таҳқиқот, муайян намудани 
объект ва предмета таҳқиқот, гузориши масъалаҳои асосии таҳқиқот, 
коркард ва тафсири маълумотҳои бадастомада, коркарди муқаррароти 
назариявй ва методӣ, пешниҳод намудани тавсияҳои амалй инъикос 
меёбад. Хулосаҳое, ки дар диссертатсия ба назар мерасанд, натиҷаи 
таҳқиқоти мустақилонаи унвонҷӯ ба шумор мераванд.

Маҷлиси Шурой диссертатсионй аз таърихи 12 - уми майи соли 2023 
дар бораи сазовор донистани Шарафуддин Шарафёр ба дарёфти дараҷаи 
илмии номзади илмҳои сиёсӣ қарор қабул намуд.

Ҳангоми гузаронидани овоздиҳии пинҳонӣ дар Шурои 
диссертатсионӣ 12 нафар иштирок доштанд, аз ҷумла докторони илм аз 
рӯйи ихтисоси диссертатсияи баррасишаванда 3 нафар. Аз 12 нафар 
иштирокчиён, ки дар маҷлиси шуро ҳозир буданд, овоз доданд: 
тарафдор - 12, муқобил - нест, бюллетенҳои беэътибор - нест.

и диссертатслюнӣ,
Ҷононов С.

Акрамӣ З.И.

Муовини раиси 
доктори илмҳо

И. в. котиби г 
Шурои диссер1 
доктори илмҳо

12.05.2023

